
ཞེ་གཉིས་པ། བུ་མཁས་པའི་རྟོགས་བརྗོད།

  བསོད་ནམས་དམན་པར་ཟས་ནོར་སྦྱིན་ན་ཡང་། 

  ལོངས་སུ་སྤྱོད་སྐལ་མེད་པས་སོལ་བར་གྱུར། 

༄༅། །སྔོན་བཅོམ་ལྡན་འདས་མཉན་ཡོད་དུུ་བཞུུགས་པའི་སྐབས། ཡུུལ་དེར་ཁྱིིམ་བདག་

ཕྱུག་པོ་མིིང་ལ་བསྟན་པ་ཟེར་བ་ཞིག་ལ། བུུ་མཁས་པ་ཟེར་བ་བསོད་ནམས་ལྡན་ཞིང་ལེེགས་པའི་

བྱ་བ་ལ་མཁས་ཤིང་སྐད་གྲགས་དང་ལྡན་པ་ཞིག་བྱུང་། དེ་སྐྱེེས་པ་དང་ཁྱིམ་གྱིི་རྒྱུུ་ནོར་ལོངས་

སྤྱོད་སྔར་བས་ཆེས་ཆེར་འཕེལ། བུུ་དེ་ཆུུང་བྱིས་པའིི་དུས་ནས་ཤཱ་རིའིིི་བུུ་སོགས་དགེ་སློོང་རྣམས་

ལ་ཤིིིན་ཏུུ་དད་པས་ཟས་གོས་ལ་སོགས་པ་ཕུུལ་ཏེ་བསྙེན་བཀུུར་ཞུུ་ཡི་ཡོོད།

དུུས་ནམ་ཞིག་གིི་ཚེེ་ལུང་པ་དེར་མུ་གེ་བྱུང་སྟེ་མིི་རྣམས་ལ་བཟའ་རྒྱུ་འཐུུང་རྒྱུུ་མེད་པར་

དཀའ་ངལ་ཆེན་པོ་བྱུང་བའི་སྐབས། བཅོམ་ལྡན་འདས་ཀྱིས་བུུ་མཁས་པ་དྲུང་དུུ་བོས་གནང་ བུུ་

མཁས་པས་གསེར་གྱིི་འཕྲེང་བས་བརྒྱན་པའི་རྟ་ལ་ཞོན་ནས་ཕྱིན་པ་ན། ལམ་བར་དུ་དགེ་སློོང་

གཡོ་སྒྱུ་ཅན་གཏམ་བཤད་ལ་མཁས་པ་ཞིག་གིིས། སློང་མཁན་རྣམས་ཀྱི་དཔག་བསམ་ལྗོན་ཤིིང་

འདྲ་བ་ཁྱེད་ལ་བདག་གིས་རེེ་བ་ཆེན་པོ་ཞིིག་བཅོལ་ནས་འདིར་འངོ་བ་ཡིན། ཁྱེད་ཀྱིིས་ངེེས་པར་

བདག་ཅག་ལ་གོས་དང་རྒྱན་རེ་ཅིིས་ཀྱང་གནང་བར་ཞུུ་ཟེར་བས། བུུ་མཁས་པས་བསམ་པ། ངས་

རྒྱུ་ནོར་རྣམས་སློང་བ་པོར་སྟེེར་ཏེེ་ལོོག་ཕྱིིན་ན་ནི་སླད་ནས་སངས་རྒྱས་མཇལ་བའི་གོོ་སྐབས་

མེད་ཅིིང་། སློང་བ་པོ་དེེར་ཁ་ཡ་མ་བྱས་པར་ཕྱིན་ན་ནི་གཅིིག་ནས་རང་ཉིད་ཀྱིི་གྲགས་པ་ཉམས་

རྒྱུ་དང་། གཉིས་ནས་ཚུུལ་མིན་གྱིི་ལས་ཡིན་པས་ད་ཅི་བྱེེད་བསམ་པའི་སྐབས་ ཀླུའི་རྒྱལ་པོ་ལྷག་

མ་ཟེར་བ་ཤིང་དཔག་བསམ་ལྗོན་པ་ནས་འཐོན་ཏེེ་མཁས་པར། ཁྱོད་ཀྱིི་སྦྱིིིན་པའིི་གྲོོགས་ངས་བྱས་

ཆོག་ཟེར་ནས་སློང་བ་པོ་དེེར་གོས་དང་། རྒྱན་ཆ་སོགས་གང་འདོད་སྦྱིིན། དེར་བུུ་མཁས་པའི་

སེེམས་ལ། བྱ་བ་གང་འགྲུུབ་ཀྱང་རང་སེམས་སུ་སངས་རྒྱས་བསྒོམ་རྒྱུུ་གལ་ཆེན་པོ་རེེད་འདུུག་

བསམ་བཞིན་དགེ་སློོང་རྣམས་དང་ལྷན་དུུ་ཕྱིན་ཏེ་བཅོམ་ལྡན་འདས་དང་མཇལ་བས། སངས་

རྒྱས་ཀྱི་ཞབས་ལ་སྤྱི་བོོས་བཏུད་ཅིང་ཞབས་དྲུུང་དུུ་རིན་པོ་ཆེའིི་ཡོོ་བྱད་སྤུངས་ཏེ་མཆོད་པ་

འབུལ། སངས་རྒྱས་ཀྱིས་ཆོས་གསུངས་པས། དེ་དག་རང་ཉིད་ལ་སྡུག་བསྔལ་སྐྱེད་བྱེེད་ཀྱིི་རྒྱུུ་ཉོན་

མོངས་པ་ཐམས་ཅད་སྤངས་པའི་འབྲས་བུུ་ཐོབ་ཅིིང་སངས་རྒྱས་ལ་གུས་ཕྱག་ཕུལ་ཏེ་ཕྱིིར་ལོག 

།སྐབས་དེར་གཞོན་ནུུ་མཁས་པ་ལ་སངས་རྒྱས་ཐུུགས་མཉེས་པོ་བྱུང་སྟེ་གསུུངས་པར།

བསོད་ནམས་དང་ལྡན་པ་ཁྱོད་དགེ་བའིི་ལས་བྱས་པར་བརྟེན་ནས་དཔལ་འབྱོར་ཕུན་སུམ་

ཚོགས་པ་འདི་ལྟ་བུུ་ཐོབ་པ་ཡིན། ད་ཁྱོད་ཀྱིིས་དགེ་སློོང་རྣམས་ལ་བཟའ་བཏུང་གི་མཆོད་པ་རྒྱ་

ཆེན་པོ་གྱིིས་ཤིིག་གསུངས། བུུ་མཁས་པ་ནི་སེེམས་རབ་ཏུ་དགའ་ཞིང་དེེ་ལྟར་བྱ་རྒྱུུར་ཁས་བླངས་

ཏེ་རང་ཁྱིམ་དུུ་སོང་ནས་དགེ་སློོང་གིི་ཚོོགས་རྣམས་ལ་བཟའ་བཏུང་གི་མཆོད་པ་མ་ཆག་པར་

ཕུུལ། གཞན་ཡང་ཉམ་ཐག་པའི་སྐྱེེ་འགྲོ་དང་། དེ་བཞིིན་སེར་སྣ་ཅན་སྐྱེ་བོོ་སོོགས་པར་ཡང་ཟས་

ནོར་གྱིི་སྦྱིིིན་པ་རྒྱ་ཆེན་པོ་བཏང་། ལྷག་པར་སེར་སྣ་ཅན་རྣམས་ལ་ནོར་གྱིི་སྦྱིིིན་པ་ག་ཚོད་བཏང་

ཡང་དེ་དག་ཐམས་ཅད་སོལ་བར་གྱུར་ནས་ཁོང་ཚོར་ལོངས་སྤྱོད་བྱེེད་པའིི་སྐབས་མ་རྙེད་པས། 

དེ་དག་མཁས་པའི་མདུན་དུ་འངོ་ནས་བཤད་པར། བུུ་མཁས་པ་ཁྱོད་ཀྱིིས་ང་ཚོ་ལ་རིིན་པོ་ཆེེ་

གནང་བྱུང་ཡང་དེ་དག་སོལ་བར་གྱུར་ཏེ་ཕན་ཐོགས་མི་འདུག་ཞུུས་པས། མཁས་པས་ཁོང་ཚོར་

གསུངས་པར། དེ་ནིི་ཁྱེེེད་རྣམས་ཀྱིས་བསོད་ནམས་མ་བསགས་པས་བྱས་པ་ཡིན། ད་ངས་ཁྱེད་

རྣམས་ལ་བཟའ་རྒྱུ་འཐུང་རྒྱུ་སྟེར་རྒྱུ་ཡིན་པས་ཁྱེད་རྣམས་ཀྱིས་ངེེས་པར་ཟས་མ་ཟོས་གོང་སེམས་

ཀྱི་ཀུུན་སློང་བཟང་པོས་སངས་རྒྱས་དང་། དགེ་འདུུན་བཅས་པར་མཆོད་པ་འབུུལ་བཞིན་དུ་ལག་

གཉིས་ཐལ་མོ་སྦྱར་ཏེ་ངག་ནས། བདག་ཅག་རྣམས་རྒྱུ་ནོར་གྱིིས་དབུུལ་ཞིང་ཕོངས་པའི་སྡུག་

བསྔལ་ལས་མྱུུར་དུུ་གྲོལ་བར་གྱུར་ཅིག་ ཅེས་སྨོན་ལམ་བཏབ་ན་ཕན་ཐོགས་ཆེན་པོ་ཡོད་ཚུལ་

གསུངས། དེ་དག་གིས་ཀྱང་མཁས་པས་གསུངས་པ་ནང་བཞིན་སྨོན་ལམ་བཏབ་པས་སྔར་སོལ་

བར་གྱུར་པའི་རྒྱུ་ནོར་རྣམས་སླར་རིན་པོ་ཆེེའིིི་ཕུང་པོར་གྱུར་པ་དང་། མཁས་པ་རང་ཉིད་ཀྱིི་ཁྱིིིམ་

དུའང་རོ་བཅུད་ལྡན་པའི་ཞལ་ཟས་དང་རིན་པོ་ཆེེ་སྣ་ཚོགས་རྫོགས་མཐའ་མེད་པ་བྱུང་བར་གྱུར། 

ནོར་དེེ་རྣམས་ཀྱིས་སངས་རྒྱས་དང་དགེ་འདུན་ལ་མཆོད་པ་ཕུལ་བ་དང་། དབུུལ་ཕོངས་ལ་ཟས་

ནོར་གྱིི་སྦྱིིིན་པ་སྔར་ལས་ལྷག་པ་ཆག་མེད་བཏང་། ནོར་རྣམས་བསྲུང་བའི་དོོན་དུ་ནོར་ཐམས་

ཅད་ཀྱི་དྲུུག་ཆ་རེ་རྒྱལ་པོ་གསལ་རྒྱལ་ལ་ཕུལ་བས། རྒྱལ་པོའ ིི་ཕྱག་ཏུུ་འབོྱར་བ་དང་དེ་རྣམས་སོལ་

བའི་ཕུང་པོར་གྱུར་ དེའིིི་སྐབས་ནམ་མཁའ་ནས། ནོར་རིིན་པོ་ཆེེ་འདིི་དག་གཞོན་ནུ་མཁས་པའི་

བསོད་ནམས་ཀྱི་སྤྱོད་ཡུུལ་ཁཽ་ན་ཡིན། ཞེས་སྒྲ་གྲགས་པ་རྒྱལ་པོ་གསལ་རྒྱལ་རང་ཉིད་ཀྱིིས་ཀྱང་

གསན།

གཞོན་ནུུ་མཁས་པའི་སེེམས་སུ་ངས་དབུལ་ཕོངས་རྣམས་ལ་ཟས་དང་ནོར་གྱིིས་བསྐྱངས་

ཤིང་སྐྱབས་གྲོགས་བྱས་ཀྱང་འདི་དག་ལ་འབྱོར་པ་ཐོབ་པའི་བསོད་ནམས་ནི་མིི་འདུག །ད་ནི་

ནོོར་ལོངས་སྤྱོད་དང་འཁོར་བ་ལ་སྙིང་པོོ་ཅིི་ཡང་མི་འདུུག །ལྷག་པར་རང་ལུུས་འདི་འབད་

བརྩོན་ཆེན་པོས་གསོ་སྐྱོོང་ལེགས་པར་བྱས་ཀྱང་དོན་དངོས་ཐོག་འཇིག་རྟེེན་གྱིི་དངོོས་པོ་ཐམས་

ཅད་མི་རྟག་པའི་རང་བཞིན་ཁོ་ན་ཡིན་པས་དེ་བས་ཀྱང་སྙིང་པོོ་མིི་འདུག་བསམས་ཏེ། ཁྱིིམ་གྱིི་རྒྱུུ་

ནོར་ཐམས་ཅད་ཀྱིས་སངས་རྒྱས་དང་དགེ་འདུུན་བཅས་པར་མཆོད་པ་ཕུུལ་བ་དང་དབུལ་ཕོངས་

རྣམས་ལ་སྦྱིན་པ་བཏང་བ་སོགས་བྱས་ནས། རང་ཉིད་ཁྱིིམ་ཆུུང་ངུུ་ཞིིག་ཏུུ་བསྡད་ནས་པ་ལགས་

ལ་ཞུས་པ། པ་ལགས། འཇིག་རྟེེན་འཁོར་བའིི་རྒྱུ་ནོར་ལོངས་སྤྱོད་ག་ཚོད་ཡོད་ཀྱང་། དེ་ཐམས་

ཅད་མི་རྟག་པའི་རང་བཞིན་ཡིན་པས་སྙིང་པོོ་གང་ཡང་མི་འདུུག་ དེ་བས་གྲྭ་པར་ཞུགས་ནས་ཁུུ་

སིམ་པའི་ནགས་གསེབ་ཏུ་ཆོས་སློབ་སྦྱོང་བྱས་ཏེ་སྐྱེེ་བ་ཕྱི་མ་རྣམས་སུ་བདེ་སྐྱིིད་ཐོོབ་རྒྱུར་འབད་

བརྩོན་བྱ་རྒྱུུ་ཡིན་པས་ཁྱེད་ཀྱིས་ཆོག་མ་ཆན་གནང་བར་ཞུུ་ཞུུས་པས། པ་ལགས་ནི་བུུ་དེ་ལ་བརྩེ་

བ་ཆེ་བས་ཁ་འབྲལ་འདོད་མེད་ཀྱང་བུུ་འདི་བློོ་བརྟན་པས་ད་ངས་བུའི་འཆར་གཞིར་འགྱུར་བ་

གཏང་ཐུུབ་ཀྱི་མ་རེད་བསམས་ཏེ་ཆོོས་བྱེེད་པར་གཏང་རྒྱུར་མོས་མཐུན་གནང་། དེ་ནས་མཁས་

པས་ཤཱ་རིའིི་བུུའིི་དྲུུང་དུུ་ཕྱིན་ནས་གྲྭ་པར་ཞུགས། ལྷུང་བཟེད་དང་ཆོས་གོས་བླངས་ཏེ་ཤཱ་རིིའིིི་

བུུའིི་ཆོོས་གཡོག་ཏུ་བསྡད། ཐེངས་ཤིིག་བསོད་སྙོམས་ལ་འགྲོ་བའིི་ལམ་བར་དུ་ཞིང་པ་རྣམས་ཀྱིས་

ཆུ་འདྲེན་སའིི་ཆུ་ཡུུར་སྣ་ཚོགས་བྲུུས་ཏེ་ཞིིང་ཁ་གཅིག་ནས་ཞིང་ཁ་གཞན་རྣམས་སུུ་ཆུུ་འདྲེན་པ་

མཐོང་བས་ཡ་མཚན་སྐྱེས་ཤིིང་སེེམས་སུ་འདི་ལྟར་དྲན།

ཀྱེ་མ་ སེམས་མེད་ཀྱིི་ཆུུ་རྣམས་ཀྱང་ཆུ་ཡུུར་རྒྱུུད་ནས་གང་འདོད་དུུ་འགྲོ་བཞིིན་འདུག་ 

འནོ་ཀྱང་མི་རྣམས་ཀྱི་སེེམས་འདི་བཟོ་བཅོས་བྱེེད་དཀའ་བ་གང་ཡིན་ནམ་སེམས་བཞིན་ཕྱིིན་

པས། ཡང་ལམ་བར་དུ་མདའ་བཟོ་མཁན་ཞིག་གིིས་མདའ་འཁྱོག་གུག་རྣམས་སྲོང་ནས་འདྲོང་པོ་

བཟོས་པ་མཐོང་བས་ཡང་ཁོའ ིི་སེེམས་སུ། མདའ་སེམས་མེད་འཁྱོག་གུུག་དེ་དག་བསྲང་ན་དྲང་

པོར་འགྱུར་གྱི་འདུུག་ཀྱང་མི་རྣམས་ཀྱི་སེེམས་འཁྱོག་པོ་འདིི་འཁོར་བའིི་སྡུག་བསྔལ་གྱིས་ཀྱང་

བསྲང་མི་ཐུུབ་པ་ཅིི་ཡིིན་ནམ་སྙམ་སྟེ་སོོང་། ཡང་ཤིང་མཁན་ཞིག་གིིས་ཤིིང་རྟ་འཁོར་ལོ་ལེེགས་

པར་བཟོས་ཏེ་དེེས་ཤིིང་རྟའིི་ལས་ཚང་མ་བྱེད་ཐུུབ་པ་དེ་མཐོང་དུས་སེམས་སུ། སེམས་མེད་ཤིིང་

དེེེ་དག་ཀྱང་བཟོ་པའིི་བཀོད་པ་ལ་བརྟེན་ནས་གང་འདོད་ཀྱིི་ལས་ཀ་བྱེད་ཐུུབ་ཀྱི་འདུུག་ཀྱང་

། ལུུས་ཅན་རྣམས་ཀྱི་སེེམས་འདི་བཟོ་བཅོས་བྱེེད་ཁག་པོ་དེེ་འདྲ་གང་ཡིན་ནམ་སེམས་བཞིན་

སྡོད་གནས་སུུ་ལོག་སྟེ་ཤཱ་རིའིི་བུུ་ལ་ཟས་ཕུལ། སང་ཉིན་དེེར་མཁས་པས་ཤཱ་རིའིི་བུུ་ལ་ཞུས་པ། དེ་

རིིང་བསོད་སྙོམས་ལ་སློབ་དཔོན་ཁྱེད་ཕེབས་རོགས་གནང་། ང་ནི་སློོབ་དཔོན་ཁྱེད་ཀྱིིས་བསྟན་

པའི་ཆོོས་ཡིིད་ལ་བསམ་ནས་སྒོམ་ལ་སྡོད་རྒྱུ་ཡིན་ཞུས་པར་སློབ་དཔོན་གྱིིས་དེེ་བཞིིན་གནང་སྟེ་

བསོད་སྙོམས་ལ་བྱོན། དེ་ནས་མཁས་པས་གཙུག་ལག་ཁང་གི་སྦུུགས་སུུ་ལུུས་འགུུལ་སྐྱོད་མེེད་

པར་སྐྱིལ་ཀྲུུང་དྲང་པོར་བཞུགས། སློབ་དཔོན་གྱིིས་གསུངས་པའི་ཆོོས་ཀྱིི་ནང་དོན་རྣམས་ཡིད་ལ་

དྲན་པར་བྱས་ནས་སེམས་རྩེ་གཅིིག་ཏུུ་གནས་པའིི་ཏིིང་ངེེེ་འཛིིན་སྒོམ་ནས་བཞུགས་པའི་ཚེེ། ས་

དང་། རི་དང། རྒྱ་མཚོར་བཅས་པའི་འཇིིག་རྟེན་རབ་ཏུ་གཡོས། དེ་ནས་བཅོམ་ལྡན་འདས་ཀྱིས་

མཁས་པ་འདི་དགེེ་བའིི་བསོད་ནམས་ཡོངས་སུ་སྨིན་ནས་མྱུུར་དུུ་དགྲ་བཅོམ་པའི་གོོ་འཕང་ཐོབ་

པར་འདུག་ཀྱང་། དེའིི་གོོང་ལ་ཤཱ་རིའིི་བུ་སླེབས་ཏེ་སྒོོ་བརྡུང་ན་ཁོང་གིི་སྒོོམ་ལ་གནོད་པར་འདུག་

དགོངས་ཏེ། སངས་རྒྱས་སྐུུ་ངོ་མ་མྱུར་བར་དེའིི་ཕྱོོགས་སུ་བྱོན་ནས་ཐུུགས་རྗེའིི་རྫུུ་འཕྲུུལ་གྱིས་

མཁས་པ་དེ་ལུས་འགུལ་མི་ཐུབ་པ་དང་ངག་སྨྲ་ཤེས་པར་མཛད། སྐབས་དེར་མཁས་པ་ནི་རླུང་

མེད་པའིི་སྒྲོོན་མེ་དང་འདྲ་བར་གྱུར་བ་དང་། རིམ་བཞིམ་དགྲ་བཅོམ་པའི་གོོ་འཕང་ཐོབ་པ་རེད། 

དེ་ནས་རྫུ་འཕྲུུལ་ཞིག་པ་དང་སངས་རྒྱས་བཅོམ་ལྡན་འདས་ཀྱང་རང་གནས་སུ་བོྱན། དགེ་སློོང་

རྣམས་ཀྱིས་མཁས་པ་འདིའིི་སྐྱེེེ་བ་སྔོན་མ་རྣམས་སུ་ལས་ཀྱི་རྒྱུུ་གང་བསགས་པའི་སྐོོར་བཀའ་འདྲི་

ཞུུས་པར། བཅོམ་ལྡན་འདས་ཀྱིས་བཀའ་སྩལ་པ།

སྔོན་ཝཱ་རཱ་ཎ་སཱིར་སངས་རྒྱས་འདོ་སྲུུང་འཁོར་དང་བཅས་པ་གྲོང་ཁྱེེར་ན་བསོད་སྙོོམས་ལ་

ཕེབས་སྐབས་མི་རྒྱུ་ནོར་ཕྱུག་པོ་རྣམས་ཀྱིས་ཞལ་ཟས་སྣ་ཚོགས་ཀྱིས་མཆོད་ཅིིང་བསྙེན་བཀུུར་

ཞུས། སྐབས་དེར་མིི་དབུལ་པོ་མིིང་ལའང་དབུལ་པོ་ཟེེར་བ་ཞིག་གིིས་མཐོང་བས་དེའིི་སེེེམས་

སུ། རྒྱུ་ནོར་མེད་པའིི་མིིས་དགེ་བའིི་བྱ་བ་གཅིག་ཀྱང་བྱེད་མིི་ཐུབ། དགེ་སློོང་གཅིིག་ཙམ་ལ་ཡང་

བསོད་སྙོམས་ཕུལ་མི་ཐུབ་པ་དེ་འདྲ་སྐྱོ་བ་ལ་ཨང་བསམ་ཞིང་སེེམས་སྡུག་ནས་སྡོད་པའིི་སྐབས། 

དགེ་སློང་ཁ་ཤས་ཀྱིས་དབུལ་པོ་དེེ་དགེེ་བར་བསྐུལ་བའི་ཆེེད་དུ་དབུལ་པོ་ཁྱོོད་ཀྱིིས་དགེ་སློོང་

གཅིིག་ཙམ་ལ་བསོད་སྙོམས་ཕུལ་གྱི་མིིན་ནམ། དེ་ལྟར་བྱས་ན་ད་ལྟ་གནས་སྐབས་རྒྱུ་ནོར་དབུལ་

ཡང་སྐྱེ་བ་ཕྱི་མ་རྣམས་སུ་དགེ་བའིི་འབྲས་བུ་ཐོབ་རྒྱུ་ཡིན་པས་ངེས་པར་དགེ་སློོང་གཅིིག་ལས་

མ་བྱུང་ཡང་བསོད་སྙོོམས་འབུལ་ཐུབ་པ་བྱེད་དགོས། ཁྱོད་ཀྱིིས་འབད་བརྩོན་བྱས་ན་ཟས་ཕྲན་བུུ་

ཞིག་ཏན་ཏན་འབྱོར་ངེེས་ཡིིན་གསུངས་པས། དབུལ་པོས་ཀྱང་དཀའ་སྤྱད་འབད་བརྩོན་གྱིིས་རིི་

རྩེེ་ནས་ཤིང་བཅད་དེ་བཙོངས་པས་རིན་བབ་ཕྲན་བུ་འབྱོར་བ་དང་། ཁོའ ིི་བཟའ་ཟླ་དབུུལ་མོས་

ཀྱང་མི་གླར་སོང་ནས་རིན་བབ་ཕྲན་བུ་འབྱོར་བ་རྣམས་ཕྱོགས་གཅིག་ཏུུ་བསྡུུས་ཏེ། དེེ་ནས་ཆ་

ཤས་གཅིག་རྒྱལ་པོ་ལ་ཕུལ། གཞན་ཐམས་ཅད་ཀུན་སློང་གཙང་མས་དགེ་སློོང་རྣམས་ལམཆོད་

པ་ཕུལ། ཚུལ་དེ་བརྒྱ་བྱིན་གྱིིས་ཤེེས་ཏེེ་དེེེའིིི་གྲོོགས་བྱས་ནས་བརྒྱ་བྱིན་གྱིིས་རང་གི་གཟུུགས་མ་

བསྟན་པར་ལྷའི་ཞལ་ཟས་རོ་བཅུད་ལྡན་པ་མང་པོ་དབུུལ་པོའ ིི་ནང་དུ་བསྐྱལ། དེའིི་སྐབས་དབུལ་

པོས་དགེ་སློོང་གདན་དྲང་དགོས་བསམ་ཡང་དགེ་སློོང་གཅིིག་ཀྱང་མ་རྙེད་པས། དེའིི་སེེེམས་སུ། 

ཕྱུག་པོ་རྣམས་བསོད་ནམས་གསོག་དུས་དགེ་སློོང་མང་པོ་ཕེེབས་ཤིང་། ངེེད་དབུལ་པོ་གཉིིས་ལ་

འབུལ་རྒྱུ་ཕྲན་བུ་ཡོད་དུས་ནི་དགེེ་སློོང་གཅིིག་ཀྱང་རྙེད་ཀྱིི་མིི་འདུག།

དེ་འདྲའིི་བསོད་ནམས་དམན་པ་ང་གཉིས་ད་དུང་གསོན་པོར་བསྡད་ནས་ཅི་བྱེེད་བསམས་

ཏེ་འཆིི་རྒྱུར་ཐག་བཅད་པའི་སྐབས། སངས་རྒྱས་འདོ་སྲུུང་གིས་ཐུགས་བརྩེ་བས་མཁྱེན་ཏེ་ཞལ་

ཟས་བསླངས་པས། ཡུལ་གྱི་རྒྱལ་པོས་སངས་རྒྱས་ལ་ཞལ་ཟས་གུས་པས་འབུལ་ཆོག་ཟེར་ནས་

ཕར་འཁྲིད་རྩིིས་བྱས་པར། དབུལ་པོས་ད་ལན་སངས་རྒྱས་གུས་པའི་སྒོོ་རྩར་འབྱོར་བས་ཞལ་

ཟས་གུས་པས་འབུལ་རྒྱུ་ཡིན་ཞེས་རྒྱལ་པོའ ིི་བཀའ་ལའང་མ་བརྩི་བར་སངས་རྒྱས་ལ་ཞལ་ཟས་

ཀྱི་མཆོད་པ་ཕུལ་ཞིང་། ལག་གཉིས་ཐལ་མོ་སྦྱར་ཏེ་ང་གཉིས་དབུུལ་པོའ ིི་སྡུག་བསྔལ་ལས་གྲོལ་

བར་གྱུར་ཅིག་ཅེས་ཡིིད་དང་བས་སྨོན་ལམ་བཏབ་པ་རེད་ དེ་ནས་སངས་རྒྱས་འདོ་སྲུུང་རང་

གནས་སུ་བྱོན། དབུལ་པོ་བཟའ་འཚོ་གཉིིས་ཀྱིིས་སངས་རྒྱས་ལ་ཡིད་དང་བས་ཞལ་ཟས་ཀྱི་མཆོད་

པ་ཕུལ་བའི་བསོད་ནམས་ཀྱིས་དེེ་གཉིིས་པོའ ིི་ཁྱིིིམ་དུུ་ནོར་བུུ་རིིན་ཆེན་གྱིས་གང་བ་དང་། སྐྱེད་

མོས་ཚལ་གྱིི་ཁང་བཟང་ལྷའི་ཕོོ་བྲང་འདྲ་བ་ཞིག་ཀྱང་ཐོབ་པ་རེད། དེ་སྔོོན་དབུལ་ཞིང་ཉམ་ཐག་

བཟའ་མི་གཉིིས་པོ་དཔལ་དང་འབྱོར་པ་རྒྱས་པའི་རྗེེས་སུ་སངས་རྒྱས་དང་དགེ་འདུན་རྣམས་ལ་

མཆོད་པ་རྒྱ་ཆེན་པོ་ཕུལ་བ་དང་། སློང་བ་པོ་རྣམས་ལ་ཡང་ཟས་ནོར་གྱིི་སྦྱིིིན་པ་རྒྱ་ཆེ་བཏང་བར་

བརྟེན་ད་ལྟ་མཁས་པ་འདིར་སྐྱེེས་པ་དང་དགྲ་བཅོམ་པ་ཐོབ་པ་རེད་ཅེས་གསུངས་ཏེ་ལས་འབྲས་

སྐོར་གྱིི་ཆོོས་གསུངས་གནང་བ་རེད།།

.........................࿉࿉࿉࿉࿉......................... 

ཞེ་གསུམ་པ། གསེར་མདོག་གི་རྟོགས་བརྗོད།

  ཞལ་ཟས་ཉུང་ངུས་སངས་རྒྱས་ཤིག་ལ་མཆོད། 

  ཆར་ཆུ་བབས་ཤིང་སྐྱེ་རྒུའི་གདུང་བ་སེལ། 

༄༅། །སྔོན་བཅོམ་ལྡན་འདས་མཉན་ཡོད་རྒྱལ་བྱེད་ཚལ་དུ་བསོད་ནམས་དང་ལྡན་པའི་

འཁོར་རྣམས་ལ་དགེ་བའིི་ཆོོས་སྟོན་པའིི་སྐབས། སྔོན་སྐྱེ་འགྲོ་རྣམས་ཚེ་ལོོ་བརྒྱད་ཁྲིིའིིི་དུུས་སུུ་

ཤིན་ཏུུ་མཛེས་པའིི་ཕོོ་བྲང་ཞིིག་ནང་རྒྱལ་པོ་གསེར་མདོག་ཞུུ་བ། ཡོན་ཏན་ཐམས་ཅད་ཀྱིིིས་

མཛེས་ཤིིང་གང་བྱས་རྣམས་སེམས་ཅན་གྱིི་བདེེ་བའིི་དོོོན་ཁོ་ན་སྒྲུབ་མཁན་ཞིག་ཡོད། ཐེངས་ཤིིིག་

ལུང་པ་དེར་ཡུུན་རིང་ཆར་པ་མ་བབས་པར་གནམ་གཤིས་ཚ་བས་མི་རྣམས་ཚད་པའི་གདུང་བས་

མནར་བའི་སྐབས། རྒྱལ་པོ་ཐུགས་ཁྲལ་ཆེན་པོས་བློན་པོའ ིི་ཚོོགས་རྣམས་བསྐོངས་ཏེ་གསུུངས་

པར།

ངས་ད་བར་འབངས་མི་སེེར་རྣམས་ཀྱི་བདེེ་བའིི་དོོོན་དུ་འབད་བརྩོན་ཆེན་པོ་བྱས་པ་ཡིན། 

འནོ་ཀྱང་ད་ཆ་ཆར་མེད་པའི་ཐན་པ་དང་ཟས་མེད་པའིི་མུ་གེའིིི་དུས་ངན་འདི་ལས་ལྡོག་པའི་

ཐབས་སྣ་ཚོགས་བྱས་ཀྱང་མེད་པ་བཟོ་ཐུུབ་མ་སོང་། དེེར་བརྟེན་རང་གི་འབངས་མི་སེེར་རྣམས་

ལ་དཀའ་སྡུག་ཕྲད་སྐབས་ཕན་པ་འགྲུུབ་མིི་ཐུབ་པའི་མིི་ང་ལྟ་བུུར་རྒྱལ་པོ་བྱེད་པའི་འོོས་བབ་

ག་ནས་ཡོད་གསུངས་ཏེ། བང་མཛོད་ཀྱིི་ནོོར་ཐམས་ཅད་འབངས་མི་སེེར་ཚོར་སྦྱིིན་པར་བཏང་། 

ཆར་ཆུ་དང་ཟས་མེད་པའིི་དུས་ངན་འདིི་ཡུུན་རིང་བར་གནས་པས་རྒྱལ་པོའ ིི་ཞལ་ཟས་ཀྱང་ཕྲན་

བུུ་ཙམ་ལས་ལྷག་མེད། སྐབས་དེར་ནམ་མཁའ་ནས་རང་སངས་རྒྱས་གཅིག་རྒྱལ་པོའིིི་དྲུུང་དུུ་ཟས་

སློང་བར་འབྱོར། རྒྱལ་པོའ ིི་ཞལ་ཟས་ཕྲན་བུ་དེ་ཡང་རང་སངས་རྒྱས་དེར་དད་གུས་དང་དགའ་

ཚོར་ཆེེན་པོས་ཕུལ་གནང་བ་རེད། རང་སངས་རྒྱས་དེས་རྒྱལ་པོའ ིིསྤྱོོད་བཟང་དང་སྙིང་སྟོོབས་ལ་

བསྟོད་པའིི་ཚིིག་འགའ་གསུངས་ཏེ་རང་གནས་སུ་བྱོན། དེ་རྗེེས་ནམ་མཁར་སྤྲིན་ནག་འཁོར་རིིམ་

བཞིན་ཟས་ཀྱི་ཆར་དང་། འབྲུུའིི་ཆར་ལ་སོགས་ལོངས་སྤྱོད་སྣ་ཚོགས་པའིི་ཆར་དུས་ཡུུན་ཉིན་

བདུན་ཙམ་རྒྱུན་མི་ཆད་པར་བབས་པས་སྐྱེེ་རྒུུ་ཐམས་ཅད་དགའ་སྤྲོས་ཁེངས་པ་དང་། ཟས་ནོར་

གྱིིས་རང་རང་གི་བང་མཛོད་ཁེེངས་ཏེ་རྒྱལ་པོ་གསེར་མདོག་ལ་ཀུུན་གྱིས་དད་གུས་ཚད་མེད་

ཞུས་ཏེ་རང་གི་གཙུུག་ནོར་ལྟ་བུུར་བཀུར་བ་རེད། དེ་ལྟར་གཞན་ལ་ཕན་པ་བསྒྲུབ་དགོས་ན་དམ་

པའི་ཆོོས་ལས་ལྷག་པ་གང་ཡང་མེད་པ་ཡུལ་དེའིིི་རྒྱལ་བློན་འབངས་དང་བཅས་པ་ཚང་མར་ངོས་

འཛིིན་གསལ་པོ་བྱུང་བ་རེད། དེའིིི་སྐབས་ཀྱི་རྒྱལ་པོ་གསེར་མདོག་དེེ་ད་ལྟ་ང་ཡིན་ཞེས་གསུུངས་

ཏེ་སྦྱིིིན་པའིི་ཕན་ཡོན་བསྟན་པའི་ཆོོས་གསུངས་གནང་བ་རེད།།

.........................࿉࿉࿉࿉࿉......................... 

ཞེ་བཞི་པ། གསེར་གྱི་ལག་པའི་རྟོགས་བརྗོད།

  བསོད་ནམས་ཆེ་བས་ལག་ནས་གསེར་སྐྱེས་ཀྱང་།  

  ཞེན་ཆགས་མེད་པར་ཞི་བ་དོན་དུ་གཉེར།  

༄༅། །སྔོན་བཅོམ་ལྡན་འདས་མཉན་ཡོད་ན་བཞུུགས་པའི་སྐབས། ཁྱིམ་བདག་ལྷའི་སྡེེ་ཟེེར་

བར་བུུ་གསེར་གྱིི་ལག་པ་ཟེར་བ་ལག་གཉིས་ཀ་གསེར་ལས་གྲུབ་པ། ཉིན་ལྟར་ལག་པ་རེ་ནས་

དངུུལ་འབུུམ་ཕྲག་རེ་སྐྱེེ་ཞིིིང་། དེེ་སློོང་བ་པོ་རྣམས་ལ་ཅི་འདོོད་སྟེེར་བ་དཔག་བསམ་གྱི་ལྗོོན་ཤིིང་

ལྟ་བུུར་གྱུུར། དེ་ནས་སངས་རྒྱས་ལ་དད་པ་སྐྱེས་ཏེ་རྒྱལ་བྱེད་ཚལ་དུ་ཕྱིན་ནས་བཅོམ་ལྡན་འདས་

ཀྱི་ཞབས་ལ་ཕྱག་འཚལ་ཞིིང་མདུུན་དུུ་འཁོད་པ་ལ། སངས་རྒྱས་ཀྱི་བྱིིན་གྱིིས་བརླབས་པས་དེའིི་

རབ་རིིབ་ཀྱིི་རྨོོངས་པ་སངས་ཤིང་། ཉི་མའིི་འོོད་ཀྱིིས་མེ་ཏོོག་པདྨོ་རབ་ཏུུ་རྒྱས་པ་ལྟར་བློ་གྲོོས་ཀྱིི་

ཡོན་ཏན་རྒྱ་ཆེར་འཕེལ་ཞིིང་དྲིིི་མ་དང་བྲལ་བའི་ཤེེས་རབ་ཀྱི་བག་ཆགས་སད་དེ་སངས་རྒྱས་ལ་

ཞུས་པ།

བཅོམ་ལྡན་འདས། སེམས་ཅན་རྣམས་ཀྱི་ཚེེ་སྲོོག་དང་། ལང་ཚོ་གཞོན་པ་དང་། རྒྱུ་དཔལ་

འབྱོར་ལ་སོགས་པ་རྣམས་མི་རྟག་པ་ནམ་མཁའི་གློོག་ལྟར་གཡོ་བས་ན་བདག་སྲིད་པ་འཁོར་བ་

འདི་ནས་ཐར་ཏེ་ཞིི་བ་མྱང་འདས་ཐོབ་པའིི་དོོོན་དུ་གྲྭ་པར་ཆུགས་པར་ཞུུ་ཞུུས་པས་ སངས་རྒྱས་

ཀྱི་མཐུུས་དེ་མ་ཐག་ཏུུ་གྲྭ་པ་རབ་ཅིག་ཏུུ་གྱུུར་ཏེ་ཆོོས་གོས་དང་ལྷུང་བཟེད་ཐོོགས་ཤིིང་འཁོར་བ་

ལས་གྲོལ། དེ་ཉིིད་ངོོ་མཚར་རྨད་དུུ་བྱུུང་བར་མཐོང་ནས་དགེ་སློོང་རྣམས་ཀྱིས་དེའིིི་སྔོོོན་གྱིི་སྐྱེེེ་བ་

རྣམས་སུུ་ལས་ཀྱི་རྒྱུུ་གང་བསགས་པའི་སྐོོར་བཀའ་འདྲི་ཞུུས་པར། བཅོམ་ལྡན་འདས་ཀྱིས་བཀའ་

སྩལ་པ།

སྔོན་ཝཱ་རཱ་ཎ་སཱིར་སངས་རྒྱས་འདོ་སྲུང་མྱ་ངན་ལས་འདས་པའི་ཚེེ། རྒྱལ་པོ་ཀྲིི་ཀྲིིིས་སངས་

རྒྱས་ཀྱི་སྐུུ་གདུུང་རིན་པོོ་ཆེེའིིི་མཆོད་རྟེེན་ཤིིན་ཏུུ་མཐོ་བ་ནམ་མཁར་སྙེགས་པ་ལྟ་བུ་ཞིག་

བཞེངས་ཏེ། བཟོ་བོོ་ཀན་ཌ་ས་ཟེར་བས་དེའིིི་རྒྱན་དུུ་གསེར་གྱིི་གཟུུགས་བརྙན་གཉིས་བཀོད་པས་

ད་ལྟ་གསེར་གྱིི་ལག་འདིར་སྐྱེེ་བ་བླངས་པ་ཡིན་གསུངས་ཏེ་ལས་འབྲས་སྐོར་གྱིི་ཆོོས་གསུངས་པ་

རེད།།

.........................࿉࿉࿉࿉࿉......................... 

ཞེ་ལྔ་པ། མ་སྐྱེས་དགྲས་ཕ་བསད་པའི་རྟོགས་བརྗོད།

  བློན་ངན་ཁར་ཉན་དྲིན་ཅན་ཕ་བསད་པས། 

  ཕྱིས་སུ་རབ་འགྱོད་གདུང་བའི་སྨྲེ་ངག་འདོན།   

༄༅། །མ་སྐྱེས་དགྲ་ (AJATASATTU) ནིི་རྒྱལ་པོ་གཟུགས་ཅན་སྙིང་པོོའིིི་སྲས་ཡིན་ལ་

ལྷས་བྱིན་གྱིི་གྲོོགས་པོ་ཡག་ཤོས་དེེ་ཡང་ཡིན། ལྷས་བྱིན་དང་མ་སྐྱེས་དགྲ་གཉིས་རྟག་ཏུུ་འདྲིས་པ་

ལ་བརྟེན་ནས་མ་སྐྱེས་དགྲ་ལ་རང་བཞིན་གྱིིས་རང་གི་ཡབ་ཆེན་གསོད་དགོས་སྙམ་པའི་བསམ་

བློ་འཁོར། ཁ་ཁུུ་སིམ་ཞིིང་ནམ་མཁའ་འཐིབ་པའི་མཚན་མོ་ཞིིག་ལ། མ་སྐྱེས་དགྲས་རང་གི་ཕ་

གསོད་པར་འདོད་ནས། བརླ་ཤའི་སྒང་དུ་གྲི་རིིང་པོོ་ཞིིག་བཏགས་ཏེ་རྒྱལ་པོ་གཟུགས་ཅན་སྙིིང་

པོོའ ིི་གཟིིམ་ཁང་དུུ་འཛུུལ་སྐབས་སྐུུ་སྲུུང་བ་རྣམས་ཀྱིས་ཁོ་འཇུ་བཟུུང་བྱས། གནས་ཚུུལ་དེས་རྐྱེན་

པས་རྒྱལ་པོ་གཟུགས་ཅན་སྙིང་པོོའ ིི་དགོོངས་པར། ངས་རྒྱལ་སྲིད་བསྐྱངས་ནས་དུས་ཚོད་རིིང་པོོ་

སོོང་ཡོད། ད་ང་ཁྲི་ལས་བབ་སྟེ་ངའིི་སྲས་མ་སྐྱེས་དགྲ་རྒྱལ་སྲིད་དུུ་དབང་བསྐུར་བའམ་རྒྱལ་པོར་

བསྐོས་ན། ཁོང་གིིས་རྒྱལ་སྲིད་ཆོས་བཞིན་དུུ་སྐྱོང་ཐུུབ་རྒྱུུ་རེད། དེ་རྗེེས་ང་རང་བགྲེས་ཡོལ་དུ་

ཕྱིན་ཏེ་མིི་ཚེེ་ཆོོས་ཀྱིིས་སྐྱེལ་དགོས་དགོངས་ནས་ མ་སྐྱེས་དགྲའི་ལས་ཀ་ངན་པ་བྱེད་རྒྱུུའིི་བསམ་

བློ་ངན་པ་དེར་ཉེས་པ་གཏོང་རྒྱུུའིི་ཚབ་ཏུ་ཁོང་རྒྱལ་སྲིད་ལ་དབང་བསྐུར་བར་མཛད་དོ།

མ་སྐྱེས་དགྲ་རྒྱལ་སྲིད་དུུ་དབང་བསྐུར་བའི་རྗེེས་ སྦྲུུལ་གྱི་གཞུུ་གུུར་འཇུས་ན་ལམ་སེང་ཚུར་

མཆོང་བྱེེད་པ་ཇི་བཞིིན། རྒྱལ་པོ་མ་སྐྱེས་དགྲས་རང་གི་ཡབ་ཆེན་ལ་དྲིན་ལན་ལོག་འཇལ་བྱས་

ཏེ། ཡབ་ཆེན་ཁོང་གྲང་ངར་ཆེ་ལ་མུུན་ནག་གིས་ཁེངས་པའི་བཙོན་དོང་དུ་བཅུུགས། རྒྱལ་པོ་

གཟུགས་ཅན་སྙིང་པོས་གཙོས་ཡུལ་མི་ཚང་མ་ཧ་ལས་ཤིང་ཧོན་འཐོར་བར་གྱུར་ཏོ།

རྒྱལ་པོ་མ་སྐྱེས་དགྲས་རང་གི་ཡུུམ་ཆེན་མ་གཏོགས་མི་སུ་གཅིག་ཀྱང་ཡབ་རྒྱལ་པོ་གཟུགས་

ཅན་སྙིང་པོའ ིི་སྐུུ་མདུུན་དུུ་འགྲོ་སྡོོད་མིི་ཆོོག་པ་བཟོས་པར་མ་ཟད། ཁོང་ལྟོགས་ཤི་ཐེེབ་ཕྱིིར་ཞལ་

ལག་ཀྱང་སྐྱེལ་མི་ཆོོག་པའི་བཙན་བཀའ་བཏང༌། འནོ་ཀྱང་རྒྱལ་པོ་གཟུགས་ཅན་སྙིང་པོོའ ིི་བཙུན་

མོས་གསང་བའི་སྒོོ་ནས་རང་གི་གྱོོན་གོས་འགོ་ཁ་ལག་སྦས་ཏེ་བསྐྱལ་བས་ཁོང་མ་ཤི་བར་དུུས་

ཡུུན་རིང་ཙམ་ལྷག །ཕྱིས་སུུ་མ་སྐྱེས་དགྲས་གསང་ཐབས་དེ་ཤེེས་ནས་དེ་ཡང་བཀག་འགོག་བྱས། 

བཙུན་མོས་རང་གི་སྐྲ་ལོའ ིི་མདུད་གསེབ་ཏུ་ཁ་ཟས་སྦས་ཏེ་བསྐྱལ་ནའང༌། དེ་ཡང་ཤེས་ཚོར་བྱུང་

ནས་བཀག་སྡོམ་ནན་མོ་བྱས། གང་ལྟར་མཐའ་མཇུག་དེར་བཙུུན་མོས་རང་གི་གཟུུགས་པོ་ཁྲུུད་

རྗེས། སྦྲང་རྩི་དང༌། འབྲུུ་མར། བཞུུ་མར། ཀ་ར་སོགས་མཉམ་བསྲེས་བྱས་ཏེ་རང་གི་ལུུས་ཐོག་ཏུུ་

བསྐུུས་ནས། རྒྱལ་པོ་གཟུགས་ཅན་སྙིང་པོ་ལ་ལྡག་ཏུུ་བཅུུག་པས་ཁོང་མུུ་མཐུུད་འཚོ་ཐུབ་པ་བྱུང༌།

སྟབས་མ་ལེགས་པ་ཞིག་ལ། གསང་ཐབས་ཀྱི་གནས་ཚུལ་དེ་ཡང་རྒྱལ་པོ་མ་སྐྱེས་དགྲས་

ཤེས་ཚོར་བྱུང་ནས། རང་གི་ཡུུམ་ཆེན་རྒྱལ་པོ་གཟུགས་ཅན་སྙིང་པོོའིིི་སྐུུ་མདུུན་དུུ་ཕེབས་བསྐྱོད་

མིི་ཆོོག་པ་བཟོས་པས། ད་ནི་རྒྱལ་པོ་གཟུགས་ཅན་སྙིང་པོོ་ཤིི་རྒྱུ་ལས་ཐབས་གཞན་མ་མཆིས་སོ། 

རྒྱལ་པོ་མ་སྐྱེས་དགྲ་རང་ཉིད་ཀྱིི་བྱེེེད་ཐབས་དེ་ཡིིས་ད་དུང་འདོད་བློ་མ་ཚིམ་པར་ སྐྲ་བཞར་བ་

ཞིག་རང་གི་མདུུན་དུུ་བོས་ཏེེ་བཤད་དོན། ཁྱོད་རྒྱལ་པོ་གཟུགས་ཅན་སྙིང་པོོའིིི་བཙོན་ཁང་དུུ་སོང་

ལ། ཁྱེད་ཀྱིི་བཞར་གྲི་དེེ་ཡིིས་ཁོང་གིི་རྐང་མཐིལ་གྱིི་པགས་པ་བཤུས་ནས་ རྨ་ཁའི་ནང་ཚ་དང་

སྣུམ་བླུགས་ཏེ་སོོལ་བ་དམར་པོ་མེེ་མ་མུུར་གྱི་ཐོོག་སྐུ་སྲོག་མ་དོར་བར་བཙན་ཤེད་ཀྱིིས་འགྲོ་རུུ་

ཆུུག་ཅེས་བཙན་བཀའ་བཏང༌། 	

རྒྱལ་པོ་གཟུགས་ཅན་སྙིང་པོོས་སྐྲ་བཞར་བ་དེ་མཐོང་བ་ན། ཁོང་གིི་འགྲམ་ངོགས་སུུ་དགའ་

བའི་མིིག་ཆུ་ཁྲོམ་ཁྲོམ་དུུ་བཞུུར་བཞིན་བསམ་པར། ངའི་བུ་མ་སྐྱེས་དགྲ་ཡིས་རང་གིས་སྔར་བྱས་

ཀྱི་ནོོར་འཁྲུུལ་ངོས་ཟིིན་ཏེེ་ཁོོ་བོོ་བཙོན་ཁང་ནས་གློད་བཀྲོལ་མ་བྱས་གོང༌། ངའི་སྐྲ་དང་ཨ་ར་

སོགས་བཞར་ཕྱིར་སྐྲ་བཞར་བ་ཞིག་ངའི་རྩར་བཏང་འདུག་དགོངས་ནའང༌། ཁོང་གིི་བསམ་ཚུལ་

དེ་ལས་ལྡོག་སྟེ་སྐྲ་བཞར་བ་དེས་ལག་རོགས་དམག་མི་གཉིིས་ཁྲིིད་ནས། རྒྱལ་པོ་མ་སྐྱེས་དགྲས་

ཇི་ལྟར་བཙན་བཀའ་བཏང་བ་ལྟར་བསྒྲུུབས་པས། རྒྱལ་པོ་གཟུུགས་ཅན་སྙིང་པོ་ཚད་ལས་འདས་

པའི་སྡུག་སྦྱོང་མནར་གཅོད་འོོག་སྐུ་སྲོག་དོོར་རོོ།  

ཉིན་དེེ་ག་རང་དུུ། རྒྱལ་པོ་མ་སྐྱེས་དགྲས་རང་གི་བཙུན་མོ་ལ་སྲས་ཤིག་བཙས་པའི་གནས་

ཚུུལ་ཐོས་པ་ན། ཁོང་ཕྲུུ་གུུའི་པ་ཕ་ཞིག་ཏུུ་གྱུུར་པའི་ཆ་ནས་ཧ་ཅང་གི་དགའ་སྤྲོ་སྐྱེེས་ཏེ། ཡུུམ་

ཆེན་གྱིི་མདུུན་དུུ་བརྒྱུུགས་ནས་བྲེལ་ཚུབ་ངང་འདི་ལྟར་ཞུས། ཡུུམ་ཆེན་ལགས། ཁྱོད་ཀྱིིས་ང་ལ་

མ་གསང་མགྱོགས་པོར་གསུངས་དང༌། ཁོ་བོོ་རང་ཉིད་ཀྱིི་བུུ་ལ་ཇི་ལྟར་བརྩེ་བ་བཞིན་ངའིི་ཡབ་

ཆེན་ཡང་ང་ལ་དེ་ལྟར་བརྩེ་བ་ཡོད་དམ་ཞེས་དྲིིས་པར། ཡུུམ་ཆེན་ནིི་མ་སྐྱེས་དགྲའི་དྲིི་ཚིིག་དེེ་

ལ་རེ་ཞིིག་ཡིིད་མ་ཆེས་པར་ཁ་ཚུར་ཕྱོགས་ནས། སེམས་སྐྱོ་བའིི་མིིག་གཉིས་ཀྱིིས་ཁོང་ལ་ཕུུར་

ཚུུགས་སུུ་བལྟས་ཏེ་སྐད་གདངས་དམའ་མོའ ིི་སྒོོ་ནས་བཤད་པར། མ་སྐྱེས་དགྲ། ཁྱོད་ཀྱིིས་ཅིི་ཞིིག་

བཤད་ཀྱིན་ཡོད། གལ་སྲིད་ཁྱོད་ཀྱིིས་རང་གི་ཡབ་ཆེན་རང་ལ་བརྩེ་བ་ཡོད་མེད་སྐོར་དྲིིས་པ་

ཡིན་ན། ཁྱོད་ཀྱིིས་ལེགས་པར་ཉོན་དང་ངས་བཤད་ཆོག །དེ་སྔོོན་ཁྱོད་ངའིི་མངལ་དུ་ཡོད་སྐབས་

ཁོ་མོོས་ཁྱོད་ཀྱིི་ཡབ་ཆེན་གྱིི་ཟུུངས་ཁྲག་འཐུུང་འདོད་བྱུང་བ་ཁོང་གིིས་ཤེེས་ཏེ། ཁྱེད་ཀྱིི་ཆེེད་

དགའ་ཞིང་སྤྲོ་བའིི་ངང་ཁོང་གིི་ལག་པའི་ཚིིགས་མཚམས་ནས་གྲིས་གཏུབ་སྟེ་ང་ལ་ཟུུངས་ཁྲག་

འཇིབ་ཏུུ་བཅུུག།

གཞན་ཡང་མ་འངོས་ལུུང་བསྟན་དང་མངོན་ཤེས་ལ་མཁས་པ་ཞིག་གིིས། མ་འངོས་པར་

ཁྱེད་ཡབ་ཆེན་གྱིི་དགྲ་བོར་འགྱུར་བར་ངེས་སོ་ཞེེས་ལུུང་བསྟན་གནང་བས། ཁོ་མོས་ཁྱེད་གཡུུག་

ཐབས་བྱས་ན་ཡང་ཁོང་གིིས་བཀག་འགོག་གནང༌། མ་ཟད་མ་འངོས་པར་ཁྱེད་ཀྱིིས་ཡབ་ཆེན་

གསོད་རྒྱུ་ཡིན་པ་ཁོང་གིིས་ཤེེས་བཞིན་དུ། ངས་ཁྱེད་མངལ་ལས་སྐྱེས་རྗེས་གསོད་ཐབས་སྣ་མང་

བྱས་ནའང་ཁོང་གིིས་བཀག་འགོག་གནང༌། དེ་ཚོ་ཚང་མ་ཁྱེད་ལ་བཅངས་པའི་བརྩེ་དུུང་ལས་

བྱུང་བ་མ་ཡིན་ནམ། ཞེས་བཤད། 

ལྟོས་དང༌ ཁྱོད་ཀྱིི་ལག་པའི་མཐེ་བོོང་ཐོག་ཏུ་རྨ་རྗེས་ཤིིག་ཡོད་པ་མཐོང་གིི་མིི་འདུག་གམ། 

དེ་ནིི་ཁྱེེད་རང་ཆུུང་ཆུུང་དུུས་སུུ་བྱུུང་བའི་གཉན་འབུུར་ཞིག་གིི་རྨ་རྗེས་རེེད། དེེ་དུུས་ཁྱེད་ལ་

ན་ཟུུག་གིས་མ་བཟོད་པར་སྐད་ཤུུགས་ཆེན་པོས་ངུས་ཏེ་སུུ་གཅིག་གིིས་ཀྱང་ཁྱེད་གཉིད་ཁུུག་ཏུུ་

འཇུུག་མ་ཐུུབ་པའི་སྐབས། ཁྱེད་ཀྱིི་ཡབ་ཆེན་གྱིིས་གནས་ཚུུལ་དེ་ཐོོས་པས་ རྒྱལ་སྲིད་ཀྱིི་འགན་

འཁྲི་ཆེེན་པོ་དེེ་ཕར་བཞག་སྟེ་མགྱོགས་པོར་ཁྱེེད་ལ་བལྟ་བར་ཕེབས་ནས་ ཁྱེད་ཉིིད་དལ་བོའ ིི་

ངང་ཁོང་གིི་པང་ཁར་བླངས་ཏེ་གཉན་འབུུར་མ་རྡོལ་གྱིི་བར་ཁོང་གིི་ཁ་ཡིས་འཇིབ་སོང༌། ཨོ་ཡ། 

མ་སྐྱེས་དགྲ། ཡབ་ཆེན་གྱིིས་བརྩེ་ཞིིང་བྱམས་པའི་སྒོོ་ནས་ཁྱེད་ཀྱིི་རྣག་ཁྲག་ཁ་ཡིས་འཇིབ་ དེས་

ན་ཁྱོད་ཀྱིིས་རྒྱུུ་མཚན་ཅིི་ཞིིག་ལ་བསམ་ནས་ཡབ་ཆེན་ཁྱོད་ལ་བརྩེ་བ་མི་འདུག་ཟེར་གྱིི་ཡོོད་

དམ། མ་སྐྱེས་དགྲ། ཁྱོད་ཀྱིིས་ཤོོད་དང༌། རང་གི་ཡབ་ཀྱིས་ཁྱོད་ལ་བྱམས་བརྩེའིི་སྒོོ་ནས་ཇི་ལྟར་

བསྐྱངས་པ་བཞིན་ཁྱོད་ཀྱིིས་རང་གི་སྲས་ལ་དེ་ལྟར་བྱེད་ཐུུབ་བམ། དེས་ན་ཁྱོད་ཀྱིིས་རང་གི་ཡབ་

ཆེན་གསོད་དགོས་པ་ཅིའིི་ཕྱིིར་ཡིིན། ཞེས་བཤད། རྒྱལ་པོ་མ་སྐྱེས་དགྲས་གནས་ཚུུལ་དེ་ཐོོས་མ་

ཐག་ཁོའ ིི་མིིག་ཀོང་མཆི་མས་བརླན་ཏེ། སྐོར་སྲུུང་བ་རྣམས་ལ། རྒྱུག །རྒྱུག །ངའི་ཡབ་ཆེན་སྐུ་མ་

གྲོངས་གོང་བཙོན་ཁང་ནས་གློད་བཀྲོལ་ཐོངས་ ཞེས་བཀའ་ཕབ་ན་ཡང་སྐུུ་སྲུུང་བ་གཅིག་ཀྱང་

འགྲོ་མཁན་མ་བྱུང་བས། ཁོང་གིིས་ཡང་བསྐྱར་ངས་ཁྱོད་ཚོར་བཀའ་གཏོང་གིི་ཡོོད། ངའི་ཡབ་

ཆེན་སྐུ་མ་གྲོངས་གོང་བཙོན་ཁང་ནས་གློད་བཀྲོལ་གཏོང་དགོས། ཞེས་སྐད་ཤུགས་ཆེན་པོས་

བཤད། 

དེ་ཙ་ན་ཁོང་གིི་སློོབ་སྟོན་པའམ་བྱུས་དཔོན་ཕེབས་ནས་སྐད་ངག་ལྷོད་ལ་དལ་པོའ ིི་སྒོོ་ནས་

ཞུས་པར། རླབས་ཆེན་གྱིི་རྒྱལ་པོ་ཆེེན་པོ་ལགས། ཁྱོད་ཀྱིི་ཡབ་ཆེན་དེ་རིིང་ཞོོགས་པར་དགོངས་པ་

རྫོགས་སོང༌། ཞེས་ཞུུས་པ་ན། རྒྱལ་པོ་མ་སྐྱེས་དགྲས་པུུས་མོའ ིི་ལྷ་ང་ས་ལ་བཙུགས་ཏེ་སྐད་ཤུུགས་

ཆེན་པོས་མྱ་ངན་གྱི་འོོ་དོོད་འབོད་ཅིིང་ངུ་ངག་དང་བཅས་འདི་ལྟར་སྨྲས། ཨ། ཡབ་ཆེན་ལགས། 

ངས་ཁྱེད་ལ་དགོངས་དག་ཞུུ། ཁྱེད་ཀྱིིས་ང་ལ་བཟོད་གསོལ་གནང་རོགས་གནང༌། ཞེས་སོགས་ཀྱི་

སྨྲེེ་ངག་ཚད་མེད་བཏོན། གང་ལྟར་རྒྱལ་པོ་མ་སྐྱེས་དགྲས་རང་ཉིད་ཕྲུུ་གུུའི་པ་ཕར་གྱུར་རྗེས། རང་

གི་ཡབ་ཆེན་རང་ལ་ཇི་ལྟར་བརྩེ་བ་ཡོད་མེད་ངོོས་ཟིིན། རྒྱལ་པོ་གཟུགས་ཅན་སྙིང་པོོ་དགོོངས་པ་

རྫོགས་ནས་རྒྱལ་ཆེན་རིིགས་བཞིའིི་ (CATUMMAHARAJIKA) ལྷ་ལ་སྐྱེས་སོ།

༼འདིི་ནིིི་བོོོད་ཀྱིི་དཔེེ་མཛོད་ཁང་གི་དགེ་སློོང་ངེེས་དོོན་རྒྱ་མཚོའིི་བོོད་འགྱུར་སྟོན་པའི་རྣམ་ཐར་གསལ་བའི་མེེ་ལོོང་ནས་ཚན་

བཤུས་བྱས།༽

.........................࿉࿉࿉࿉࿉......................... 

ཞེ་དྲུག་པ། བྱས་ཤེས་ཀྱི་རྟོགས་བརྗོད།

  རྨོངས་པས་བཅོམ་ལྡན་འདས་ལ་གནོད་བྱས་ཀྱང་། 

  བྱམས་པའི་ཐུགས་ཀྱིས་དེ་ཉིད་ཞི་བར་བཀོད། 

༄༅། །སྔོན་བཅོམ་ལྡན་འདས་མཉན་ཡོད་རྒྱལ་བྱེད་ཚལ་ན་བཞུུགས་པའི་སྐབས་ ལྷས་བྱིན་

གྱིིས་བཅོམ་ལྡན་འདས་ལ་སྡང་བ་དང་རྩོད་པའིི་སེེམས་ཀྱིས་གནོད་པ་ཁོ་ན་བྱེད་ཀྱིི་ཡོད། ཐེངས་

ཤིིག་ཁོའ ིི་བསམ་པར། ང་ཡང་ཤཱཀྱའིི་རིིིགས་ནས་སྐྱེས་པའི་སྤུན་ཡིན་པས་ཁོང་ཁམས་གསུམ་འགྲོ་

བ་ཀུན་གྱི་མཆོད་ཡུུལ་དུུ་གྱུུར་པ་དང་། ང་ལ་ནི་སུས་ཀྱང་མཆོད་མཁན་མི་འདུག །དེ་འདྲ་སོང་

ཙང་དེ་རིིང་ཉིི་མ་ནུབ་པའི་སྐབས་དང་བསྟུན་ནས་དེ་མེེད་པ་བཟོ་བར་འབད་དགོས་སྙམ་ཞིང་

། ང་རྒྱལ་དང་ཕྲག་དོག་གིིས་མ་བཟོད་པར་རེག་དུག་སྦྱར་ཏེ་རང་གི་སེེན་མོའ ིི་རྩེེ་ལ་བཟུང་ནས། 

བཅོམ་ལྡན་འདས་ལ་དད་གུས་ཡོད་ཚུལ་བྱས་ནས་སྐུ་ལ་རེག་དུག་བྱུག་སྟེ་རྨ་ངན་སྐྱེ་བར་བྱེད་

དགོས་སྙམ་སྟེ། སྐར་རྒྱལ་ལ་སོགས་པའི་སྤུན་གཉེན་རྣམས་ལ་སྨྲས་པ།

ངས་ད་བར་སངས་རྒྱས་ལ་སྡང་བ་དང་གནོད་པའིི་ལས་མང་དུ་བྱས་པར་བརྟེན་སྡིིག་པ་ཤིན་

ཏུུ་ལྕི་བས། དེ་རིིང་འགྱོད་གཤགས་ཕུལ་བའི་ཆེེད་སངས་རྒྱས་ཀྱི་ཞབས་ལ་ཕྱག་འཚལ་རྒྱུ་ཡིན་ན་

ཁྱེད་སྤུན་གཉེན་རྣམས་ཀྱང་ངེས་པར་ཕེབས་རོགས་གནང་ཟེར་ནས་སྤུུན་གཉེན་རྣམས་མཉམ་དུ་

འཁྲིད་དེེ་སངས་རྒྱས་བཞུགས་གནས་རྒྱལ་བྱེད་ཚལ་དུ་ཕྱིན། སངས་རྒྱས་ཀྱི་དྲུུང་དུུ་འབོྱར་བ་དང་

ཞབས་ལ་འདུུད་ཅིང་དུུག་རྣམས་བྱུག་པས། སངས་རྒྱས་ཀྱི་ཞབས་ཤེལ་གྱིི་རང་བཞིན་ལྟར་བསིལ་

ལ། ལྷས་བྱིན་ཁོ་རང་གི་རྐང་པའི་འགོ་ནས་མེ་འབར་ཏེ་ཁོོ་འཚིིགས་ནས་སྐད་ངན་ཤོར། དེའིིི་སྡིིིག་

པ་མྱུར་དུུ་བཅོམ་པའི་ཆེེད་དམྱལ་བའི་མེེ་ལྕེེ་རབ་ཏུ་འབར་བའི་ནང་ལྷུང་ངོ་། དེེར་མིི་ཐམས་ཅད་

ཡ་མཚན་ཆེན་པོ་སྐྱེེ་བར་གྱུར་པ་ལ་སངས་རྒྱས་ཀྱིས་བཀའ་སྩལ་པ། སྔོན་གྲོང་ཁྱེེར་དགེ་བའིི་

དབྱངས་ཟེར་བའིི་རྒྱལ་པོ་ཡིིད་བཟང་ལ་བུུ་བྱས་ཤེས་ཟེར་བ་དང་། བྱས་མི་ཤེེེས་ཟེར་བ་གཉིས་

བྱུུང་། བྱས་ཤེས་ཀྱིིས་རང་གི་གོོས་རྒྱན་སོགས་ཟས་ནོར་ཐམས་ཅད་སྦྱིིན་པར་བཏང་སྟེ་གཞན་

ལ་ཕན་པ་ཁོ་ན་སྒྲུུབ་ཀྱི་ཡོད་པས་དེར་བྱས་ མི་ཤེེས་མིི་དགའ་བར་ཕ་ནོར་བགོ་བཤའ་རྒྱག་རྒྱུུ་མ་



 23 



 24 

གཏོགས་གཅེན་པོས་གཞན་ལ་སྟེར་བའི་དབང་ཆ་མེད་ཟེེར་ནས་སྦྱིན་པ་གཏོང་མིི་འཇུག་པའི་

ཁར་སྟེར་ཟིིན་པའིི་ནོོར་རྣམས་ཀྱང་ཚུུར་འཕྲོག་པར་བྱེད། དེ་ནས་རྒྱལ་པོ་བློོ་གྲོོས་དབྱངས་ཞེས་

པས་བྱས་ཤེས་ཀྱིི་སྤྱོོད་པ་བཟང་པོ་དེེ་དག་མཐོང་བས་ཡིད་སྨོན་སྐྱེས་ཤིིང་ཁོོ་རང་གིི་བུུ་མོ་དགེེ་

མ་ཟེར་བ་ཡོན་ཏན་དང་ལྡན་པ་གཅིག་ཡོད་པ་དེ་བུ་བྱས་ཤེས་ཀྱིི་མནའ་མར་སྟེར་རྒྱུའི་འདོད་པ་

བྱུང་། བུུའི་ཕ་ཡིད་བཟང་གིས་ཀྱང་དོན་དེེ་ཤེེེས་རྗེས་སྲས་མོ་དེ་རང་གི་བུུའིི་བག་མར་ལེན་པར་

ཤིན་ཏུུ་འདོད། བྱས་ཤེས་ནིི་དབུལ་ཕོངས་རྣམས་ལ་སྦྱིན་པ་གཏོང་ཕྱིིར་ཚོང་པ་མང་པོ་དང་ལྷན་

དུ་རྒྱ་མཚོར་རིིན་ཆེན་ལེན་པར་གྲུུ་གཟིངས་ནང་ཞུགས་ནས་ཕྱིན། བྱས་མི་ཤེེས་ནིི་ཚོོང་པ་རྣམས་

དང་འཁོན་འགྲས་ཆེ་ཡང་གུས་གུས་ངང་གཅེན་པོའ ིི་རྗེེས་སུ་འབྲངས། དེ་ནས་ཁོང་རྣམས་རིན་

ཆེན་གླིིང་དུུ་འབྱོར་ནས་ཚོང་པ་རྣམས་ཀྱིས་གང་འདོད་ཀྱིིས་རིིན་ཆེན་བླངས་ཏེ་གྲུུ་མ་ཁེངས་བར་

བླུགས། བྱས་ཤེས་ཀྱིིས་རིིན་ཐང་ཆེ་བའིི་རིིིན་པོ་ཆེེ་ལྔ་བརྒྱ་རས་སུ་བཏུམས་ནས་ལོག་ཡོང་བའིི་

སྐབས། གྲུ་གཟིངས་ནང་རིན་པོ་ཆེེའིིི་ལྗིིིད་ཁོག་ཆེ་དྲགས་པའི་ཁར་རླུང་ཆེན་པོ་ཞིིག་བརྒྱབ་ནས་

གྲུུ་ཆག་སྟེ་ཁོང་གཉིིས་རྒྱ་མཚོར་ལྷུངས་པ་རེད། འནོ་ཀྱང་བུུ་བྱས་ཤེས་ཀྱིིས་གཅུང་པོ་དང་། ནོར་

བུ་རིིན་ཆེན་རྒྱབ་ཏུུ་འཁུུར་ཏེ་ཤིིང་དུུམ་ཆུར་བྱིིངས་བ་ཞིག་ལ་འཇུུས་ནས་རྐྱལ་རྒྱག་གིན་རྒྱག་

གིན་རྒྱ་མཚོའིི་མཐར་སླེབས་ཐུུབ་པ་བྱུང་། བྱས་ཤེས་ནིི་མཚོ་ཁར་འཐོན་མ་ཐག་ངལ་དུུབ་ཀྱིས་

གཉིད་དུ་སོང་།

སྐབས་དེར་སྤུན་ངན་པ་བྱས་མི་ཤེེས་ཀྱིིས་སྡང་སེམས་དང་ལྷག་པར་རས་ཐུུམ་ནང་བསྒྲིལ་

བའི་རིིན་ཆེན་རྣམས་ལ་འདོད་པ་ཆེན་པོ་སྐྱེེས་ཏེ། སྙིིང་རྗེེ་སྤུུ་ཙམ་མེད་པར་གཅེན་པོའ ིི་མིིག་

གཉིིས་པོར་གྲིི་བཙུུགས་ཏེ་ནོོར་རྣམས་འཁྱེར་ནས་ཡུུལ་དུུ་ལོག །སྐབས་དེར་བྱས་ཤེས་ནིི་ཉིིི་མ་

གཟའ་ཡིས་བཟུང་བ་བཞིན་མུུན་པའི་སྡུག་བསྔལ་དུུ་ལྷུུངས་ཤིང་སེེམས་སུ་  ངས་དབུུལ་ཕོངས་

རྣམས་ཀྱི་གདུུང་བ་སེལ་ཕྱིར་དཀའ་སྡུག་ལ་མ་འཛེམས་པར་འདིར་འངོས་ཀྱང་ད་ནི་དོོན་འགྲུུབ་

མ་སོང་། ལྷག་པར་མིག་མེད་ན་གསོན་པོར་བསྡད་ཀྱང་བསོད་ནམས་གསོག་པའི་གོོ་སྐབས་ཐོབ་

དཀའ། དེ་བས་ང་རྒྱལ་དང་ཁེངས་པ་སྤངས་ཏེ་ཞིི་བ་བསྒྲུབ་པར་འབད་དགོས་བསམས་ཏེ་དལ་

བུས་ཕྱིན་པ་ན། རྒྱལ་པོ་བློོ་གྲོོས་དབྱངས་ཀྱི་གྲོོང་ཁྱེེར་ཕྱོགས་སུ་སླེབས། དེར་རྒྱལ་པོའ ིི་སྲས་མོ་

དགེེ་མ་སྐྱེད་མོས་ཚལ་དུ་སྤྲོ་འཆམ་ལ་སྐྱོད་སྐབས་བུུ་ལོང་བ་དེ་མཐོང་ནས་བུའི་མཛེས་སྡུག་དང་། 

སྐྱེ་བ་སྔ་མའི་ལས་འཕྲོས་བུ་ལོང་བ་དེ་ལ་སྲས་མོ་ཡིིད་དབང་འཕྲོག་པར་གྱུར། དེ་ནས་ཡབ་རྒྱལ་

པོས་བུ་མོ་དེེར་རྒྱལ་པོ་རྣམས་ཀྱི་ནང་ན་ཁྱོད་རང་གི་བློོ་ལ་འགྲོ་བ་ཞིིག་འདོམས་ཤིག་ཟེར་བར། 

བུུ་མོས་ང་ནི་ཡབ་རྒྱལ་པོའ ིི་སྐྱེེེད་མོས་ཚལ་ནས་མཐོང་བའིི་བུུ་ལོང་བ་དེ་ལ་མ་གཏོགས་གཞན་

སུུ་ཡང་གདམ་རྒྱུ་མིན་ཟེར་བས་ཡབ་སྐུ་རླུང་བཞེངས་ཏེ་བུ་མོ་དགེེ་མ་ཁྱིམ་ནས་ཕུད་པ་རེད། དེ་

ནས་མོས་བུ་ལོང་བ་སྐྱེད་ཚལ་དུ་བཞག་ནས་རང་ཉིད་ཟས་སློང་བར་ཕྱིན་ཏེ་རྟག་ཏུུ་བུུ་ལོང་བར་

ལྟ་སྐྱོང་བྱེེད་པར་བརྩོན། ཉིན་ཞིིག་བུ་མོ་ཕྱིི་ལ་དུས་ཚོད་རིིང་པོོ་སོོང་ཡང་ལོག་མཁན་མེད་པར་

བརྟེན། ལོང་བ་བཀྲེས་སྐོམ་གྱིིས་གདུངས་བ་དང་ཁོང་ཁྲོོ་ཡང་ལངས་ཏེ་སྒུུག་སྡོད་པའིི་སྐབས་བུ་

མོ་སླེེབས། དེར་ལོང་བས་སྨྲས་པ།

ཁྱོད་ཀྱིིས་སྔོན་ལ་བརྟག་དཔྱད་ཡག་པོ་བྱས་ཏེ་རྒྱལ་པོ་མིིག་ཐང་ཐང་ཞིག་མ་བདམ་པར་ང་

མིག་ལོང་བ་གང་ཡང་མ་ཐུུབ་མཁན་ཞིག་བདམས། ཁྱོད་རང་གཞི་ནས་འགྱོད་པ་སྐྱེས་ཏེ་ང་ལ་

བརྩེ་བ་མེད་པར་གཅིག་པུར་བཞག་རྩིས་ཡོད་དམ། ཟེར་བས། བུ་མོས་ངག་འཇམ་ཞིང་སྙན་པའི་

དབྱངས་ཀྱིས་སྨྲས་པ། ཁྱོད་ནིི་བུུ་མོ་ངའིི་ལྷ་ལྟ་བུུར་བརྩི་ནས་རྟག་ཏུུ་བསྟེན་པར་བྱ་རྒྱུུ་ཡིན། དེ་

བདེེན་ན་ཁྱེད་ཀྱིི་སྤྱན་ཡ་གཅིག་གསལ་བར་གྱུར་ཅིག་ཟེར་བས་སྤྱན་ཡ་གཅིག་མེ་ལོོང་བཞིིན་

གསལ་བར་གྱུར། དེ་ལ་བྱས་ཤེས་ཡ་མཚན་སྐྱེས་ཏེ་རང་གི་སྔར་བྱུང་བའི་གནས་ཚུུལ་རྣམས་བུ་

མོར་བཤད་ཅིང་། ཡིིན་ནའང་ངའི་མིིག་མེད་པར་བཟོ་མཁན་སྤུན་ཆུང་བ་དེར་འཁོན་འཛིིན་ནམ་

ཡང་བྱེད་ཀྱིི་མེེད། དེ་བདེེན་ན་ངའི་མིིག་ཡ་གཅིག་པུ་དེ་ཡང་གསལ་བར་གྱུར་ཅིག་ཟེར་བས་དེ་

མ་ཐག་སྤྱན་གཉིས་ཀ་ཤིན་ཏུུ་གསལ་བར་གྱུར། དེར་སྲས་མོ་དགེ་མ་དེ་རབ་ཏུ་དགའ་ནས་རང་གི་

ཡབ་ཀྱི་དྲུུང་དུུ་ཕྱིན་ནས་གོང་གིི་ལོོ་རྒྱུས་རྣམས་ཞུས་པས་ཡབ་ཀྱང་ཤིན་ཏུུ་དགའ་ཞིང་མགུུ་ནས་

བུ་བྱས་ཤེས་དང་། རང་གི་བུུ་མོ་དགེེ་མ་གཉིས་ཕོ་བྲང་དུུ་བསུུས་ནས་གཉེན་སྒྲིིག་རྟེེན་འབྲེལ་ཟབ་

ཅིང་རྒྱས་པར་བྱས་པ་དང་དུས་མཚུངས་བུ་བྱས་ཤེས་འདིི་རྒྱལ་སྲིད་དུུ་བསྐོས། རྒྱུ་འབྲས་མེད་པའིི་

སྤུན་ངན་བྱས་མི་ཤེེས་ཀྱིིས་རྗེེས་ལའང་བྱས་ཤེས་ལ་སྡང་སེམས་ཀྱིས་གནོད་འཚེའིི་ལས་སྣ་ཚོགས་

བྱས་པས་མཐར་ཁོ་དམྱལ་བར་ལྷུངས་ནས་ཡུུན་རིང་སྡུུག་བསྔལ་མྱངས་ཏེ་ད་ལྟ་ལྷས་བྱིན་འདིིར་

སྐྱེེས་པ་དང་། བུུ་བྱས་ཤེས་དེེ་ནིི་ད་ལྟ་ང་ཡིན་ཞེས་བརྩོན་འགྲུུས་ཀྱི་འབྲས་བུུ་བསྟན་པའི་ཆོོས་

གསུངས་པ་རེད།།

......................࿈࿄࿉࿉࿉࿉࿉࿄࿈.....................
.. 

ཞེ་བདུན་པ། སཱ་ལའི་སྡོང་པོའ་ིརྟོགས་བརྗོད།

  སེམས་སུ་ཁོང་ཁྲོ་འཆང་བཞིན་ཆོས་ཉན་ཀྱང་། 

  བསོད་ནམས་ཚོགས་ནི་ཆུང་ངུའང་འབྱུང་མི་སྲིད། 

༄༅། །བཅོམ་ལྡན་འདས་མཉན་ཡོད་ན་རྒྱལ་པོ་ཀོོ་ས་ལའི་སྐྱེེད་ཚལ་དུ་འཇིག་རྟེན་གསུུམ་སྟེ་

ས་བླའི་ལྷ་རྣམས་དང་། ས་སྟེང་གིི་མིི་རྣམས། ས་འགོ་གིི་ཀླུ་དང་བཅས་པར་ལས་དགེ་བར་བརྩོན་

དགོས་པའིི་ཆོོས་སྟོན་པའི་སྐབས། ཀླུ་རྒྱལ་གྱི་བུུ། མིང་ལ་སྟོབས་དང་། ཤིན་ཏུུ་སྟོབས་དང་། དབུགས་

དང་། དབུུགས་ཆེན་པོ་ཟེེར་བ་བཞི་དང་། སྲིང་མོ་མངོན་དགའ་སོགས་ཀླུ་ཕོ་མོོ་རྣམས་མིའིིི་གཟུགས་

སུུ་སྤྲུུལ་ནས་ཆོས་ཉན་པར་སླེབས། སྐབས་དེར་ཀོ་ས་ལའི་རྒྱལ་པོ་གསལ་རྒྱལ་གྱིས་གུས་པ་ཆེན་

པོས་སྟོན་པ་བཅོམ་ལྡ་འདས་ཀྱི་ཞབས་ལ་ཕྱག་འཚལ་ཞིིང་མཆོད་པར་བྱས། འདིར་འདུས་པའི་སྐྱེེ་བོོ་

རྣམས་ཀྱིས་ཀྱང་སངས་རྒྱས་ལ་ཕྱག་འཚལ་བའི་རྗེེས། རྒྱལ་པོར་ཡང་གུས་བཀུར་ཚད་མེད་ཞུས།

འནོ་ཀྱང་འདིར་སླེབས་པའི་ཀླུ་ཕོ་མོོ་རྣམས་ནི་སྔོོན་སངས་རྒྱས་འཁོར་བ་འཇིག་དང་ གསེར་

ཐུུབ་དང་། འདོ་སྲུུང་བཅས་འདས་པའི་སངས་རྒྱས་རྣམས་ཀྱིས་ཆོས་གསུངས་སྐབས་དེ་རྣམས་ཀླུའི་

བདེེ་བ་དང་ལོངས་སྤྱོད་ལ་མགོ་འཁོར་ནས་ཆོས་ཉན་ཁོམ་བྱུང་མེད་ཅིིང་། ད་ལན་སངས་རྒྱས་ཤཱཀྱ་

ཐུུབ་པའི་ཆོོས་ལ་ཉན་པར་ཡོང་བ་ཐེངས་དང་པོ་ཡིིན་གཤིིས་སངས་རྒྱས་ལ་གུས་པས་ཕྱག་འཚལ་བ་

ལས་རྒྱལ་པོ་ལ་གུས་ཚུལ་མ་བསྟན་པར་སྣང་མེད་དུུ་བཏང་། རྒྱལ་པོའ ིི་ཐུགས་ལ་དེ་རྣམས་ཀླུ་ཡིན་པ་

མ་ཤེས་པར་ཁོང་ཁྲོ་ཆེེན་པོ་སྐྱེེས་ཏེེ་དེེེ་དག་ལ་ཉེས་ཆད་ལྗིིད་པོོ་ཞིིག་གཏོང་རྒྱུུའིི་བསམ་བློ་འཁོར། དེ་

ནས་གསུུང་ཆོས་གྲོལ་ནས་སྐྱེ་འགྲོ་རྣམས་སོ་སོོར་གྱེས། སྐབས་དེར་སངས་རྒྱས་ཀྱིས་རྒྱལ་པོའ ིི་བསམ་

པ་མཁྱེན་ཏེ་ཞལ་འཛུམ་པ་དང་བཅས་རྒྱལ་པོ་གསལ་རྒྱལ་ལ་བཀའ་སྩལ་པ། སེམས་སུ་ཁོང་ཁྲོོ་ཉར་

ཏེ་ཆོོས་ཉན་ན་བསོད་ནམས་གསོག་རྒྱུ་ཕར་བཞག་སྡིག་པའི་རྒྱུར་འགྲོ་ཉེེན་ཡོད་གསུངས་པས་རྒྱལ་

པོས་དེེའིིི་གོོ་དོོན་རྟོགས་ཀྱང་སེམས་སུ་ཁོང་ཁྲོ་མ་འཇོམས་པར། རྒྱལ་པོས་མིི་དེེེ་དག་ཀླུའི་སྤྲུུལ་པ་

ཡིན་པ་མ་ཤེས་པར་ཕོ་བྲང་དུུ་འབྱོར་རྗེེས་རང་གི་དམག་མི་ཁ་ཤས་ལ་ལྐོག་ཏུ་མི་དེེ་དག་ཟུངས་ཤིག་

གསུངས་ དམག་མི་དེེ་དག་གིས་ལམ་བར་བསྒུགས་ནས་ཁོང་རྣམས་གཟུང་གྲབས་བྱེད་སྐབས་ཀླུ་

རྣམས་ཁོང་ཁྲོ་ལངས་ཏེ་ནམ་མཁའ་ལ་འཕུུར་ནས། ཀོ་སྭ་ལའི་ཡུུལ་དེར་གནོད་པ་གཏོང་ཆེེད། ནམ་

མཁར་སྤྲིན་ཆེན་པོ་འདུུས་ཏེ་ཐོོག་དང་སེར་བ་དྲག་པོ་འབེེབས་པའི་སྐབས། བཅོམ་ལྡན་འདས་ཀྱིས་

མཁྱེན་ཏེ་མོོའུུ་འགལ་གྱི་བུུ་བཏང་སྟེ་ཐོོག་དང་སེར་བ་རྣམས་མེ་ཏོོག་གིི་ཆར་དུུ་བསྒྱུར། ཡང་ཀླུ་དེ་

དག་གིས་མཚོན་ཆ་དང་རྡོ་ཡིི་ཆར་འབེབས་པས། མོའུ་འགལ་གྱི་བུུས་དེ་དག་རོ་བཅུུད་ལྡན་པའི་ཁ་

ཟས་སུུ་བསྒྱུུར་བས་ཀླུ་རྣམས་ཁོང་ཁྲོ་ཞིི་ནས་རང་གནས་སུུ་ལོག།

རྒྱལ་པོ་གསལ་རྒྱལ་འགྱོད་པ་དྲག་པོ་སྐྱེེས་ཏེ་སངས་རྒྱས་བཅོམ་ལྡན་འདས་ཀྱི་ཞབས་ལ་ཕྱག་

འཚལ་ཞིིང་རིིན་པོ་ཆེེའིིི་མཆོད་རྫས་ཕུུན་སུུམ་ཚོགས་པོས་མཆོད་པ་ཕུལ་ཅིང་འགྱོད་བཤགས་ཕུུལ། 

དེར་དགེ་སློོང་རྣམས་ཀྱིས་རྒྱལ་པོ་གསལ་རྒྱལ་བསོད་ནམས་དང་ལྡན་པ་འདི་ལྟ་བུ་སྐྱེེ་བ་སྔོན་མ་

ལས་ཀྱི་རྒྱུུ་གང་ཡིན་ནམ་ཞེས་བཀའ་འདྲི་ཞུུས་པར། བཅོམ་ལྡན་འདས་ཀྱིས་བཀའ་སྩལ་པ། སྔོན་ཀོ་

སྭ་ལའི་ཡུལ་འདིར་བུ་རམ་ཤིང་བཏབ་ནས་འཚོ་བ་སྐྱེལ་མཁན་ཞིང་པ་དབུུལ་པོ་ཞིིག་ཡོད། དེས་

རང་སངས་རྒྱས་རླུང་ནད་ཀྱིས་མནར་བ་ཞིག་ལ་བུུར་ཤིང་སོོགས་ཀྱིས་མཆོད་པ་ཕུལ་བས་དེའིི་རླུང་

ནད་ལ་ཤིན་ཏུུ་ཕན་པར་བརྟེན་རང་སངས་རྒྱས་ཐུུགས་མཉེས་པར་གྱུར། བསོད་ནམས་དེས་ད་ལྟ་

རྒྱལ་པོ་གསལ་རྒྱལ་དུུ་སྐྱེས་ནས་འབྱོར་པ་ཕུུན་སུུམ་ཚོགས་པར་གྱུར་པ་རེད་ཅེེས་གསུུངས། ཚུལ་དེ་

ཐོོས་རྗེེས་རྒྱལ་པོ་ཁོ་རང་དགའ་ནས་འབྱོར་པ་ཕུུན་སུུམ་ཚོགས་པས་སངས་རྒྱས་ལ་ལྷག་པར་མཆོད་

ཅིིང་ཞུས་པར། སྔོན་གུས་པས་དགེ་བ་ཆུང་ངུ་བསགས་པར་ཡང་བསོད་ནམས་ཀྱི་འབྲས་བུུ་འདི་

ལྟ་བུུ་ཐོབ་ཀྱིི་ཡོོད་ན། ད་ཆ་བསོད་ནམས་དགེ་བའིི་ལས་ཤིན་ཏུུ་ཆེན་པོ་བསགས་ཡོད་པས་སངས་

རྒྱས་ཀྱི་གོོ་འཕང་ཐོབ་ཀྱིི་རེེེད་དམ། ཞུས་པར། སངས་རྒྱས་ཀྱིས་བཀའ་སྩལ་པ། བསོད་ནམས་དགེ་

བའིི་ལས་ཇི་ཙམ་བསགས་པ་དེ་ཙམ་གྱིི་ཕན་ཡོན་ཡོད་མོད་ཀྱང་། བླ་ན་མེད་པའིི་སངས་རྒྱས་ཀྱི་གོོ་

འཕང་ནིི་འཇིིག་རྟེན་གྱིི་འཁྲུུལ་བའི་ལམ་འདི་ཡོངས་སུ་སྤངས་ནས་ཞིི་བའིི་ཏིིིང་ངེེེ་འཛིིན་ཁོ་ནས་

མ་གཏོགས་ཐོབ་མིི་སྲིིིད། དཔེར་ན། སྔོན་ཡུལ་འདིར་ནོར་ཆེན་ཟེར་བ་རྒྱུ་ནོར་ཕུུན་སུུམ་ཚོགས་ཤིིང་

སྦྱིིན་པ་གཏོང་རྒྱུར་དགའ་བའི་མིི་ཞིིིག་གིིས་དུས་རྟག་ཏུུ་སྦྱིན་པར་བརྩོན་ཅིིང་། ཐེངས་ཤིིག་ལུུང་

པར་ཡུུན་རིང་ཆར་མ་བབས་པས་མུ་གེ་ཚབས་ཆེན་བྱུང་སྟེ་སྐྱེེ་འགྲོ་རྣམས་དཀའ་སྡུག་གི་གནས་སུུ་

གྱར་བ་རེད། དེའིི་དུས་ནོར་ཆེན་གྱིིས་རང་སངས་རྒྱས་ལྔ་བརྒྱ་ལ་ཞལ་ཟས་ཀྱི་བསྙེན་བཀུུར་ཡིད་

ཚིིམ་པ་ཕུལ་བར་མ་ཟད། བང་མཛོད་ནས་འབྲུུ་དང་ཁ་ཟས་སོགས་ཀྱིས་དབུལ་ཕོངས་ཉམ་ཐག་

རྣམས་ལ་རྒྱུན་མི་ཆད་པའི་སྦྱིིན་པ་བཏང་།

སྐབས་དེར་རང་སངས་རྒྱས་སྟོང་ཕྲག་གཉིས་ཟས་ཀྱི་ཆེེད་དེེའིིི་མདུན་དུུ་བྱོན་པར་ནོར་ཆེན་

གྱིིས་དེེ་རྣམས་ལའང་རྟག་ཏུུ་བསྙེན་བཀུུར་ཞུུས། དེའིི་དགེེ་བའིི་བསོད་ནམས་ཀྱི་རྩ་བ་ཆེ་ནའང་

ཐར་པའི་རྒྱུ་ཙམ་དུུ་གྱུུར་བ་ལས་བླ་ན་མེད་པའིི་སངས་རྒྱས་ཀྱི་གོོ་འཕང་ནི་མ་ཐོབ་ དེའིིི་སྐབས་

ཀྱི་ནོོར་ཆེན་དེེ་ད་ལྟ་ང་ཡིན་ཞེས་གསུངས་པས། རྒྱལ་པོ་གསལ་རྒྱལ་ལ་སོགས་པའི་འཁོར་རྣམས་

ངས་བསོད་ནམས་བསགས་པ་ཡིན་སྙམ་པའི་ང་རྒྱལ་དང་ཁེངས་པ་རྩ་བ་ནས་མ་བྱས་པར་ཁུུ་སིམ་

བུའིགནས་སུུ་རབ་ཏུུ་ཞི་བར་གནས་པ་རེད་ཅེས་ལས་འབྲས་ཀྱིི་ཆོོས་བསྟན་གནང་བ་རེད།།

